“Кыргыз Республикасынын айрым мыйзам актыларына (“Коммерциялык эмес уюмдар жөнүндө”, “Юридикалык жактарды, филиалдарды (өкүлчүлүктөрдү) мамлекеттик каттоо жөнүндө” Кыргыз Республикасынын мыйзамдарына, Кыргыз Республикасынын Кылмыш-жаза кодексине) өзгөртүүлөрдү киргизүү жөнүндө” Кыргыз Республикасынын Мыйзам долбооруна карата 

Маалымкат-негиздеме 

“Кыргыз Республикасынын айрым мыйзам актыларына (“Коммерциялык эмес уюмдар жөнүндө”, “Юридикалык жактарды, филиалдарды (өкүлчүлүктөрдү) мамлекеттик каттоо жөнүндө” Кыргыз Республикасынын мыйзамдарына, Кыргыз Республикасынын Кылмыш-жаза кодексине) өзгөртүүлөрдү киргизүү жөнүндө” Кыргыз Республикасынын Мыйзам долбоору (мындан ары – мыйзам долбоору) коммерциялык эмес уюмдардын, анын ичинде чет өлкөлүк коммерциялык эмес уюмдардын түзүмдүк бөлүмдөрүнүн, ошондой эле чет өлкөлүк өкүлдүн милдетин аткаруучу коммерциялык эмес уюмдардын жана чет өлкөлүк булактардан – чет өлкөлүк мамлекеттерден каржылануучу, алардын мамлекеттик органдарынан, эл аралык жана чет өлкөлүк уюмдардан, чет өлкөлүк жарандардан, жарандыгы жок адамдардан же болбосо алар ыйгарым укук берген жактардан акча каражаттарын жана көрсөтүлгөн булактардан башка мүлктөрдү алуучу уюмдардын ишинин ачык-айкындыгын камсыз кылуу максатында иштелип чыккан. 
Бүгүнкү күндө Кыргыз Республикасынын Юстиция министрлигинин маалыматы боюнча Бишкек ш., эле 18500 ар түрдүү коммерциялык эмес уюмдар катталган. Эч ким үчүн жашыруун сыр эмес, алардын баары тең эле өз иштерин уставдык максаттарына жана милдеттерине ылайык, илим жана маданият, саламаттыкты сактоо, жарандарды социалдык колдоо, энеликти жана балалыкты коргоо, дене тарбиясы жана спорт, өсүмдүктөр жана жаныбарлар дүйнөсүн коргоо, ошондой эле кайрымдуулук жаатында жүзөгө ашырып жатышкан жок. Алардын олуттуу көпчүлүгү мамлекеттин саясий жашоо-турмушуна кийлигишип, анын ичинде мамлекеттик бийлик органдарынын өлкөнүн туруктуу өнүгүү максаттарындагы ырааттуу жана максаттуу өнүгүүсүнө карама-каршы келген чечимдерди кабыл алуусу үчүн коомдук пикирди түзүүгө умтулушуп, Кыргыз Республикасында саясий акцияларды уюштурууну жана өткөрүүнү каржылоо жолу менен катышышууда. 
“Коммерциялык эмес уюмдар жөнүндө” Кыргыз Республикасынын Мыйзамынын максаты коммерциялык эмес уюмдарды, анын ичинде Кыргыз Республикасынын аймагында аракеттенген чет өлкөлүк коммерциялык эмес уюмдарды түзүүгө, алардын ишине, кайра уюштурулушуна жана жоюлушуна байланыштуу келип чыгуучу коомдук мамилелерди жөнгө салуу болуп саналат. 
Ошол эле убакта, көрсөтүлгөн Мыйзамда “чет өлкөлүк коммерциялык эмес уюм” түшүнүгү жана бул уюмдар өз ишин кандай органдар аркылуу жүзөгө ашырышары ачылып берилбейт. 
Ушуга байланыштуу, мыйзам долбоорунда аталган Мыйзамга тиешелүү түзөтүүлөр киргизилген. 
Алып айтканда, чет өлкөлүк коммерциялык эмес уюм – өз ишинин негизги максаты катары пайда табууну көздөбөгөн жана алынган пайданы катышуучулардын ортосунда бөлүштүрбөгөн, чет өлкөлүк мамлекеттин мыйзамдарына ылайык Кыргыз Республикасынын аймагынан тышкары түзүлгөн, негиздөөчүлөрү (катышуучулары) мамлекеттик органдар болуп саналбаган уюм. 
Чет өлкөлүк коммерциялык эмес уюм өз ишин Кыргыз Республикасынын аймагында өзүнүн түзүмдүк бөлүмдөрү – филиалдары жана өкүлчүлүктөрү аркылуу жүзөгө ашырат. 
Чет өлкөлүк коммерциялык эмес уюмдун түзүмдүк бөлүмдөрү – “Юридикалык жактарды, филиалдарды (өкүлчүлүктөрдү) мамлекеттик каттоо жөнүндө” Кыргыз Республикасынын Мыйзамы менен белгиленген тартипте мамлекеттик катталууга тийиш болгон жана тиешелүү түзүмдүк бөлүм жөнүндө маалыматтар эл аралык уюмдардын жана чет өлкөлүк коммерциялык эмес уюмдардын филиалдарынын жана өкүлчүлүктөрүнүн реестрине киргизилген күндөн тартып Кыргыз Республикасынын аймагында укук жөндөмдүүлүгүнө ээ болуучу чет өлкөлүк коммерциялык эмес уюмдардын филиалдары жана өкүлчүлүктөрү. 
Мындан тышкары, Кыргыз Республикасынын аймагында түзүлгөн коммерциялык эмес уюм үчүн укуктук статус киргизүү сунушталууда, чет өлкөлүк мамлекеттерден, алардын мамлекеттик органдарынан, эл аралык жана чет өлкөлүк уюмдардан акча каражаттарын жана башка мүлктөрдү алган, чет өлкөлүк жарандардан, жарандыгы жок адамдардан же болбосо алар ыйгарым укук берген жактардан, көрсөтүлгөн булактардан (мамлекеттин катышуусу бар ачык акционердик коомдорду жана алардын туунду коомдорун кошпогондо) (мындан ары – чет өлкөлүк булактар) акча каражаттарын жана башка мүлктөрдү алган, жана анын ичинде чет өлкөлүк булактардын кызыкчылыктарында Кыргыз Республикасынын аймагында жүзөгө ашырылуучу саясий иштерге катышкан коммерциялык эмес уюм. Мындай коммерциялык эмес уюм чет өлкөлүк өкүлдүн милдетин аткаруучу коммерциялык эмес уюм болуп саналат. 
Мында, эгерде анын уюмдаштыруучу документтеринде көрсөтүлгөн максаттарына жана милдеттерине көз карандысыз, ал мамлекеттик органдар жүргүзүп жаткан мамлекеттик саясатты өзгөртүүгө, ошондой эле көрсөтүлгөн максаттарда коомдук пикирди түзүүгө багытталган алардын чечимдерди кабыл алуусуна таасир этүү максатында саясий акцияларды уюштурууга жана өткөрүүгө катышса (анын ичинде каржылоо жолу менен), Кыргыз Республикасынын аймагында жүзөгө ашырылып жаткан саясий ишке катышкан коммерциялык эмес уюм болуп таанылат.
Илим, маданият, искусство, саламаттыкты сактоо, жарандардын ден соолугун коргоо, жарандарды социалдык колдоо жана коргоо, майыптарды социалдык колдоо, энеликти жана балалыкты коргоо, сергек жашоо ыңгайын, дене тарбия жана спортту пропагандалоо, өсүмдүктөр жана жаныбарлар дүйнөсүн коргоо жаатындагы, ошондой эле кайрымдуулук иштери саясий ишке кирбейт. 
Демек, жогоруда көрсөтүлгөн иштерди жүзөгө ашыруу максатында чет өлкөлүк булактардан акча каражаттарын жана мүлктөрдү алганда, коммерциялык эмес уюм, чет өлкөлүк өкүлдүн милдетин аткаруучу коммерциялык уюм катары таанылышы мүмкүн эмес. 
Андан ары, төмөнкүдөй ченемдер менен толуктап, анын мазмунун кеңири ачуу менен, “Коммерциялык эмес уюмдар жөнүндө” Кыргыз Республикасынын Мыйзамынын 17-статьясын төмөнкүдөй жаңы редакцияда баяндоо сунушталууда, коммерциялык эмес уюмдун кирешелеринин көлөмү жана түзүмү, ошондой эле коммерциялык эмес уюмдун мүлкүнүн көлөмү жана курамы жөнүндө, анын чыгымдары, кызматчыларынын саны жана курамы жөнүндө, алардын эмгегине төлөө, коммерциялык эмес уюмдун ишинде жарандардын акысыз эмгегин пайдалануу тууралуу маалыматтар коммерциялык сырдын предмети боло албайт; коммерциялык эмес уюмдар ыйгарым укуктуу органга өзүнүн иши жөнүндө, жетекчи органдарынын жеке курамы жөнүндө маалыматтарды камтыган документтерди, акча каражаттарын чыгымдоонун жана башка мүлктү, анын ичинде чет өлкөлүк булактардан алынгандарды пайдалануунун максаттары жөнүндө документтерди, ал эми чет өлкөлүк өкүлдүн милдеттерин аткаруучу коммерциялык эмес уюмдар ошондой эле аудитордук корутундуну берүүсү зарыл. 
Ошондой эле, 17-статьянын жаңы редакциясында чет өлкөлүк өкүлдүн милдетин аткаруучу коммерциялык эмес уюмду жылына бир жолудан көп эмес пландуу текшерүү белгиленген. Чет өлкөлүк өкүлдүн милдетин аткаруучу коммерциялык эмес уюмду пландан тышкары текшерүүнү жүргүзүү үчүн төмөнкүлөр негиз болуп саналат: 
- ыйгарым укуктуу орган тарабынан чет өлкөлүк өкүлдүн милдетин аткаруучу коммерциялык эмес уюмга мурда чыгарылган эскертүүдө камтылган бузууларды четтетүүнүн мөөнөтүнүн өтүүсү; 
- ыйгарым укуктуу органга мамлекеттик органдардан, жергиликтүү өз алдынча башкаруу органдарынан чет өлкөлүк өкүлдүн милдетин аткаруучу коммерциялык эмес уюмдун өзүнүн иш чөйрөсүндөгү Кыргыз Республикасынын мыйзамдарын бузганы жөнүндө маалыматтын келип түшүүсү; 
- прокуратура органдарына келип түшкөн материалдар жана кайрылуулар боюнча мыйзамдардын аткарылышын көзөмөлгө алуунун алкагында пландан тышкары текшерүүлөрдү жүргүзүү жөнүндө прокурордун талабынын негизинде чыгарылган ыйгарым укуктуу органдын жетекчисинин буйругунун (тескемесинин) болуусу. 
Мамлекеттик каттоо чөйрөсүндөгү ыйгарым укуктуу орган коммерциялык эмес уюмдун ишинин анын уюштуруу докоменттеринде каралган максаттарына жана Кыргыз Республикасынын мыйзамдарына ылайыктуулугун контролдоону жүзөгө ашырат. Коммерциялык эмес уюмга карата ыйгарым укуктуу орган төмөнкүлөргө укуктуу: 
- коммерциялык эмес уюмдун башкаруу органдарынан алардын тескемелөөчү документтерин суратып алууга; 
- мамлекеттик статистика органдарынан, салык органдарынан, жана башка мамлекеттик көзөмөлгө алуу жана контролдоо органдарынан, ошондой эле кредиттик жана башка финансылык уюмдардан коммерциялык эмес уюмдун финансылык-чарбалык иши жөнүндө маалыматтарды суратууга жана алууга; 
- өз өкүлдөрүн коммерциялык эмес уюм тарабынан өткөрүлгөн иш-чараларга катышуу үчүн жиберүүгө; 
- ыйгарым укуктуу орган тарабынан белгиленген тартипте, коммерциялык эмес уюмдун ишинин, анын ичинде акча каражаттарын чыгымдоо жана башка мүлктү пайдалануу боюнча ишинин, анын уюштуруу документтеринде каралган максаттарына ылайыктуулугун текшерүүлөрдү жүргүзүүгө; 
- Кыргыз Республикасынын мыйзамдарын бузуулар табылган же коммерциялык эмес уюм же анын түзүмдүк бөлүмдөрү тарабынан анын уюштуруу документтеринде каралган максаттарга каршы келүүчү иш-аракеттер жасалган учурда, жол берилген бузууну жана аны четтетүүнүн бир айдан кем эмести түзгөн мөөнөтүн көрсөтүү менен, ага жазуу жүзүндө эскертүү берүүгө. Коммерциялык эмес уюмга чыгарылган эскертүүгө жогору турган органга же соттко даттанылышы мүмкүн; 
- өзүнүн чечими менен, “Юридикалык жактарды, филиалдарды (өкүлчүлүктөрдү) мамлекеттик каттоо жөнүндө” Кыргыз Республикасынын Мыйзамына ылайык, аны чет өлкөлүк өкүлдүн милдетин аткаруучу коммерциялык эмес уюмдардын реестрине киргизүү жөнүндө арыз бербеген, чет өлкөлүк өкүлдүн милдетин аткаруучу коммерциялык эмес уюмдун ишин алты айдан көп эмес мөөнөткө токтото турууга. Мындай коммерциялык эмес уюмдун ишин токтото туруу жөнүндө чечимге сотко даттанылышы мүмкүн. 
Коммерциялык эмес уюмдун иши токтотуп турган учурда, чарбалык иштер жана эмгек контракттары, анын иш-аракеттери менен келтирилген чыгымдардын ордун толтуруу боюнча эсептешүүлөрдү, салыктарды, жыйымдарды жана айып пулдарды төлөөнү кошпогондо, ага банктык салымдарды пайдаланууга тыюу салынат. 
Эгерде коммерциялык эмес уюмдун ишин токтото туруу белгиленген мөөнөттүн ичинде, ал ыйгарым укуктуу органга “Юридикалык жактарды, филиалдарды (өкүлчүлүктөрдү) мамлекеттик каттоо жөнүндө” Кыргыз Республикасынын Мыйзамына ылайык, аны чет өлкөлүк өкүлдүн милдетин аткаруучу коммерциялык эмес уюмдардын реестрине киргизүү жөнүндө арыз берсе, мындай коммерциялык эмес уюм аны көрсөтүлгөн реестрге кошкон күндөн тартып өзүнүн ишин кайра баштайт. 
Чет өлкөлүк коммерциялык эмес уюмдун түзүмдүк бөлүмү ушул статьяда каралган маалыматтарды белгиленген убакта бербеген учурда, ошондой эле эгерде чет өлкөлүк коммерциялык эмес уюмдун түзүмдүк бөлүмүнүн иши кабарламада билдирилген максаттарга ылайык келбеген учурда, ошондой эле ушул статьяга ылайык берилген маалыматтарга ылайык, чет өлкөлүк коммерциялык уюмдун тиешелүү түзүмдүк бөлүмү мамлекеттик каттоо чөйрөсүндөгү ыйгарым укуктуу органдын чечими боюнча эл аралык уюмдардын жана чет өлкөлүк коммерциялык эмес уюмдардын филиалдарынын жана өкүлчүлүктөрүнүн реестринен чыгырып салынышы мүмкүн. 
Мындан тышкары, конституциялык түзүлүштүн негиздерин сактоо, мамлекетти коргоону жана коопсуздугун, башка адамдардын адеп-ахлагын, саламаттыгын, укуктарын жана эркиндиктерин камсыз кылуу максаттарында, ыйгарым укуктуу орган чет өлкөлүк коммерциялык эмес уюмдун түзүмдүк бөлүмүнө акча каражаттарын жана башка мүлктү көрсөтүлгөн каражаттардын жана башка мүлктүн айрым алуучуларына жөнөтүүгө тыюу салуу жөнүндө жүйөлөнгөн чечим киргизүүгө укуктуу. 
Чет өлкөлүк булактардан акча каражаттарын жана башка мүлктү алган жана чет өлкөлүк өкүлдүн милдетин аткаруучу чет өлкөлүк коммерциялык эмес уюмдардын түзүмдүк бөлүмдөрү үчүн киргизилген өзгөртүүлөр иштин ачык-айкындыгын, анын ичинде төмөнкү багыттар боюнча арттырууну камсыз кылат: 
- эл аралык уюмдардын жана чет өлкөлүк коммерциялык эмес уюмдардын филиалдарынын жана өкүлчүлүктөрүнүн реестрин, чет өлкөлүк өкүлдүн милдетин аткаруучу коммерциялык эмес уюмдардын реестрин жана коммерциялык уюм тарабынан саясий ишти, анын ичинде чет өлкөлүк булактардан келип түшкөн акча каражаттарынын жана башка мүлктүн эсебинен жүзөгө ашырууда ушул реестрге киргизүүнүн билдирүү тартибин түзүү; 
- чет өлкөлүк өкүлдүн милдетин аткаруучу коммерциялык эмес уюмдун жылдык бухгалтердик отчеттуулугунун, ошондой эле чет өлкөлүк коммерциялык эмес уюмдун түзүмдүк бөлүмүнүн жылдык бухгалтердик отчеттуулугунун милдеттүү аудити; 
- коммерциялык уюмдун чет өлкөлүк келип түшүүлөрдүн алкагында алынган (өндүрүлгөн) пайдаларды (чыгымдарды), жана башка келип түшүүлөрдүн алкагында алынган (өндүрүлгөн) пайдаларды (чыгымдарды) өзүнчө жүргүзүү; 
- ыйгарым укуктуу органга өзүнүн иши жөнүндө, жетекчи органдарынын жеке курамы жөнүндө отчетту, акча каражаттарын чыгымдоонун жана башка мүлктү, анын ичинде чет өлкөлүк булактардан алынгандарды пайдалануунун максаттары жөнүндө документтерди, ошондой эле аудитордук корутундуну үзгүлтүксүз берүү. 
Ошондой эле Мыйзам долбоорунда “Юридикалык жактарды, филиалдарды (өкүлчүлүктөрдү) мамлекеттик каттоо жөнүндө” Кыргыз Республикасынын Мыйзамына (11-беренесине) жана Кыргыз Республикасынын Кылмыш-жаза кодексине (жаңы 200-1-берене) тиешелүү өзгөртүүлөрдү киргизүү сунуш кылынган. 
Мыйзам долбоору Кыргыз Республикасынын колдонуудагы мыйзамдарына шайкеш келет, анын кабыл алынуусу социалдык, укуктук, укук коргоочулук, экономикалык, гендердик, экологиялык, коррупциялык кесепеттерге алып келбейт. 
Мыйзам долбоору коомдук талкуулоо жол-жобосу үчүн Кыргыз Республикасынын Жогорку Кеңешинин расмий сайтына жайгаштырылат. 
Мыйзамдын жоболорун ишке ашыруу үчүн мамлекеттик бюджеттен каржылоо булактарын бөлүү талап кылынбайт. 
Ушул мыйзам долбоору ишкердик иш маселелерин козгобойт, жөндөөчү таасир этүүсүнг талдоону жүргүзүү талап кылынбайт. 



Депутат                 
                                                                                       Н. А. Нарматова 

